
kasbiy kompetensiyadagi ahamiyati, zamonaviy pedagogik metodlar va UDL (Universal Design for Learning) 
yondashuvi asosida yuzaga keladigan qiyinchiliklar o‘rganilgan hamda ularni bartaraf etish yo‘llari taklif qilingan. 

planning skills among prospective English language teachers. It examines the significance of effective lesson 
planning in professional competence, the challenges arising from modern pedagogical methods and the Universal 
Design for Learning (UDL) approach, and proposes solutions for their resolution. 

KIRISH 

XXI asr ta‘lim tizimi oldiga qo‘yayotgan ustuvor vazifalardan biri – o‘quvchilarning ijodiy 

fikrlash qobiliyatini rivojlantirish, ularni mustaqil o‘rganishga undash va hayotiy 

ko‘nikmalarini shakllantirishdir. Bu jarayonda zamonaviy pedagogning o‘rni beqiyos bo‘lib, 

ayniqsa, chet tili o‘qituvchisidan yuqori darajadagi kasbiy mahorat va ilmiy-metodik bilimlarni 

talab etadi.  Jumladan, ingliz tili o‘qituvchisi dars samaradorligini ta'minlashda darsni to‘g‘ri 

va puxta rejalashtirish ko‘nikmasiga ega bo‘lishi muhim ahamiyat kasb etadi. Negaki, xalqaro 

tajriba, jumladan, Kembrij universiteti tomonidan ishlab chiqilgan Celta dasturi kabi zamonaviy 

kurslar ham o‘qituvchidan dars rejalarini mukammal tuzishni taqozo etadi. Biroq, ta’lim 

muassasalarida, xususan, oliy ta’lim tizimida bo‘lajak ingliz tili o‘qituvchilarida darsni 

rejalashtirish bo‘yicha amaliy ko‘nikmalarni shakllantirishda qator muammolar mavjud. Ularni 

hal etish ta’lim sifatini oshirishning muhim omillaridan biridir. 

Ushbu tadqiqotning maqsadi – bo‘lajak ingliz tili o‘qituvchilarida darsni rejalashtirish 

ko‘nikmalarini shakllantirish jarayonida yuzaga keladigan muammolarni aniqlash, ularning 

sabablarini tahlil qilish va ushbu muammolarni bartaraf etish bo‘yicha ilmiy asoslangan taklif 

va tavsiyalar ishlab chiqishdan iborat. Tadqiqot vazifalari sifatida quyidagilar belgilandi: darsni 

https://konferensiyalar.com/index.php/yd
mailto:sobirovaferuza02@gmail.com
https://doi.org/10.47390/ydif-y2026v2i2/n61


Yangi davr ilm-fani: inson uchun innovatsion gʻoya va yechimlar. 
II Respublika anjumani materiallari to‘plami. 2-jild | 2-son (yanvar, 2026-yil). 

ISSN- 3093-8791 (onlayn) | https://konferensiyalar.com/index.php/yd 
 

296 

rejalashtirishning nazariy asoslarini o‘rganish; amaldagi ta'lim dasturlarining bu boradagi 

kamchiliklarini tahlil qilish; bo‘lajak o‘qituvchilar o‘rtasida o‘tkazilgan so‘rovnomalar va 

kuzatuvlar asosida amaliy muammolarni aniqlash; xalqaro tajribalarni (masalan, UDL – 

Universal Design for Learning yondashuvi) o‘rganish va ularni mahalliy sharoitga tatbiq etish 

imkoniyatlarini ko‘rib chiqish. 

Darsni rejalashtirish muammosi pedagogika fanida uzoq yillardan beri muhim tadqiqot 

obyekti bo‘lib kelgan. O‘tmishda Y.A. Komenskiy, I.G. Pestalotsi kabi olimlar dars maqsadini 

aniq belgilash va uning bosqichlarini izchil tashkil etish zarurligini ta'kidlaganlar. XX asrda esa 

M.N. Skatkin, I.Ya. Lerner, V.V. Davidov kabi rus pedagog-olimlar dars strukturasi, didaktik 

maqsad va mazmun o‘rtasidagi bog‘liqlikni chuqur tadqiq etganlar.  O‘zbekistonlik pedagog 

olimlar, jumladan, M. Ochilov, N.N. Azizxodjayeva kabi tadqiqotchilar ham darsning zamonaviy 

talablar asosida loyihalashtirilishi, uning samaradorligini ta’minlashga qaratilgan metodik 

tavsiyalar ishlab chiqqanlar. Dars samaradorligini oshirish, xorijiy tillarni, ayniqsa ingliz tili 

darslarini o‘qitishga doir ko‘plab ilmiy-tadqiqot ishlari amalga oshirilgan. Jumladan, J.Jalolov, 

[1; B.432.]. T. Sattarov,[2; B.191.]. S.Saydaliyev,[3; B.238.]. U.Xoshimov, I.Yoqubov, L.Ahmedova 

[4; B.159.]. chet tili o‘qitish metodikasi bo‘yicha, H.T.Hamraqulov, D.H.Mamatov,[5; B.16.]. 

S.Irgasheva, Y. Abduraimova, K.Alimova, S.Nuritdinova, S.Khan, M.Ogay, N.Begibaeva, 

N.Rayimova, D.Mamajonova[6; B.148.]. ingliz tili darslarini rejalashtirish va uning ta’limdagi 

ahamiyati borasida chet tili darslarini rejalashtirish, va uning ta’limdagi ahamiyati borasida,  

D.L.Chiesa, U.Azizov, S.Khan, K.Nazmutdinova,[7; B.164.]. U.Jabbarov,[8;B.32.].  

D.Qarshiyeva,[9; B.30.] esa bo‘lajak o‘qituvchilarning nutqiy muloqot va kasbiy mahoratini 

shakllantirish va ta’lim jarayonini loyihalash ko‘nikmasini takomillashtirish xususida tadqiqot 

olib borganlar. Mazkur tadqiqotlar bo‘lajak o‘qituvchilarning dars rejalashtirish ko‘nikmalarini 

shakllantirishda muhim nazariy va amaliy asos bo‘lib xizmat qiladi. Biroq, hozirgacha olib 

borilgan tadqiqot ishlarida bo‘lajak ingliz tili o‘qituvchilarining darsni rejalash jarayonidagi 

uchraydigan turli qiyinchiliklari va ularda bu ko‘nikmani takomillashtirish muammolari 

maxsus tadqiq etilmaganligi mazkur yoʻnalishda ilmiy izlanishlar olib borishni taqozo etadi. 

Ayniqsa, yangi pedagogik texnologiyalar va  Ta'lim uchun Universal dizayn (UDL) 

yondashuvi kabi innovatsion usullarni qo‘llash nuqtai nazaridan chuqur o‘rganish zarurati 

dolzarbligini saqlamoqda. Hozirgi kunda chet tilini o‘qitish metodikasida integrativ 

yondashuvlar, STEAM ta’limi elementlari va har bir o‘quvchining individual ehtiyojlarini 

inobatga oladigan Universal Ta’lim Dizayn tamoyillari keng qo‘llanilmoqda. Bu esa bo‘lajak 

o‘qituvchidan dars konspektini faqatgina an'anaviy tartibda emas, balki innovatsion g‘oyalar va 

moslashuvchanlikni hisobga olgan holda tuzishni talab etadi. 

ASOSIY QISM 

Tadqiqot jarayonida adabiyotlar tahlili, so‘rovnomalar, kuzatuvlar va eksperimental 

pedagogik tadqiqot metodlaridan foydalanildi. Oliy ta'lim muassasalarining chet tillari fakulteti 

talabalari (bo‘lajak ingliz tili o‘qituvchilari) o‘rtasida ularning dars rejalashtirish 

ko‘nikmalariga oid bilimlari va amaliy tajribalari o‘rganildi. Shuningdek, ularning malaka 

amaliyoti davomida tuzgan dars konspektlari tahlil qilindi hamda ilg‘or xorijiy ta'lim tajribasi 

o‘rganildi. 

Olingan natijalar shuni ko‘rsatadiki, bo‘lajak ingliz tili o‘qituvchilarida darsni 

rejalashtirish bo‘yicha nazariy bilimlar mavjud bo‘lsada, ularni amaliyotda samarali qo‘llashda 

qator qiyinchiliklarga duch kelmoqdalar. Asosiy muammolar quyidagilar: 

1. Dars maqsadini aniqlashdagi noaniqliklar: Ko‘pgina talabalar dars maqsadini 

faqatgina “yangi mavzuni tushuntirish” yoki “grammatik qoidani o‘rgatish” kabi umumiy 

iboralar bilan belgilaydi. Amaliyotda esa ta'limiy, tarbiyaviy va rivojlantiruvchi maqsadlarni 

aniq, o‘lchanadigan va erishish mumkin bo‘lgan tarzda shakllantirishda qiynaladilar. Masalan,  

yangi so‘zlarni yodlash o‘rniga, nutqiy faoliyatda minimal beshta yangi lug‘at birligini 

kontekstda qo‘llay olish kabi aniqroq maqsadlarni belgilash lozim. 

2. O‘quvchilarning ehtiyojlarini inobatga olmaslik: Dars rejasini tuzishda 

o‘quvchilarning yoshiga, til saviyasiga, qiziqishlariga va o‘rganish uslublariga mos materiallar 

tanlash, differensial yondashuvni qo‘llashda kamchiliklar kuzatiladi. Talabalar ko‘pincha 

darslikdagi materiallarga qat'iy amal qilib, individual farqlarni e'tiborsiz qoldirishadi. 

Universallashtirilgan ta'lim dizayni (UDL) yondashuvi aynan shu muammoni hal qilishga 

qaratilgan bo‘lib, o‘qitish jarayonini har bir o‘quvchining shaxsiy ehtiyojlariga moslashtirishni 

ko‘zda tutadi.[10; B.35.].. UDL tamoyillari bo‘yicha o‘quv materiallari, topshiriqlar va baholash 

usullarini tanlashda bir nechta variantni taklif etish, o‘quvchilarga o‘rganish usullarini tanlash 

erkinligini berish muhimdir. Masalan, Writing an email mavzusidagi darsda, ba'zi o‘quvchilar 

model matnni tahlil qilish orqali o‘rgansa, boshqalar o‘zining shaxsiy tajribasi asosida yozishni 

afzal ko‘rishi mumkin. 

3. Faol o‘qitish metodlaridan samarali foydalana olmaslik: An'anaviy leksiya va savol-

javob usullaridan chetga chiqib, interfaol mashg‘ulotlar, loyiha ishlari, munozaralar, rolli 

o‘yinlar kabi faol o‘qitish metodlarini dars rejasiga kiritishda va ularni izchil amalga oshirishda 

metodik bilim va ko‘nikmalar yetishmasligi seziladi. Talabalar ko‘pincha nazariy ma'lumotga 

ega bo‘lsada, ularni amaliyotda qanday tatbiq etishni bilmaydilar. Masalan, ‘Think-Pair-Share” 

metodi o‘quvchilarni faollashtirish uchun juda yaxshi, ammo uni darsning qaysi bosqichiga, 

qanday tarzda integratsiya qilish bo‘yicha amaliy ko‘nikmalar sust. 

4. Dars vaqtini samarali taqsimlashdagi qiyinchiliklar: Darsning har bir bosqichiga 

ajratiladigan vaqtni to‘g‘ri hisoblash, o‘quvchilarning diqqatini saqlash va berilgan 

topshiriqlarni belgilangan muddatda bajarishni ta’minlash bo‘yicha tajribaning yetishmasligi. 

O‘qituvchi ba’zan bir bosqichga uzoq qolib ketadi yoki aksincha, muhim bosqichni qisqa vaqtda 

yakunlashga majbur bo‘ladi. 

5. Baholash tizimini dars rejasiga integratsiya qilishdagi muammolar: Formativ va 

summativ baholash usullarini darsning maqsadi va mazmuniga mos ravishda rejalashtirish, 

o‘quvchilarning bilimlari, ko‘nikmalari va malakalarini obyektiv baholash mezonlarini ishlab 

chiqishda qiynalishadi. Masalan, og’zaki nutq darsida nutq malakasini baholashda talaffuz, 

grammatika, leksika va muloqot samaradorligi kabi aniq mezonlarni qo‘llashga amaliy 

yondashuv yetishmaydi. 

Bu muammolarning asosiy sabablari sifatida quyidagilarni ko‘rsatish mumkin: 

- oliy ta'lim muassasalarida dars rejalashtirishga oid nazariy ma'lumotlarning yetarli 

darajada berilmasligi yoki amaliy mashg‘ulotlarga ajratiladigan soatlarning kamligi.  

- amaliyotga yo‘naltirilgan seminar va treninglarning yetishmasligi.  

- malaka amaliyoti davomida tajribali metodist-o‘qituvchilar tomonidan yetarli darajada 

nazorat va metodik yordamning ta’minlanmasligi zamonaviy xorijiy tajribalarni, jumladan, 

UDL, PBL (Project-Based Learning), CLIL (Content and Language Integrated Learning) kabi 

yondashuvlarni o‘quv dasturlariga to‘liq integratsiya qilinmaganligi. 

XULOSA 

Bo‘lajak ingliz tili o‘qituvchilarida darsni rejalashtirish ko‘nikmalarini shakllantirish 

masalasi zamonaviy ta'lim tizimining dolzarb vazifalaridan biri hisoblanadi. Tadqiqotlar shuni 

ko‘rsatadiki, talabalar dars maqsadini aniq belgilash, o‘quvchilarning individual ehtiyojlarini 

hisobga olish, faol o‘qitish metodlaridan samarali foydalana bilish, dars vaqtini to‘g‘ri 

taqsimlash hamda baholash tizimini dars rejasiga integratsiya qilishda jiddiy muammolarga 

duch kelmoqdalar. Bu muammolar metodik tayyorgarlikning nazariy qismining amaliyot bilan 

uzviyligining yetishmasligi, zamonaviy texnologiyalar va ilg‘or xorijiy tajribalarning o‘quv 

jarayoniga to‘liq tatbiq etilmaganligi bilan bog‘liqdir. Yuqoridagi tahlillar asosida quyidagi 

xulosalar va tavsiyalar ilgari suriladi:  

1.  Oliy ta’lim o‘quv dasturlarini modernizatsiya qilish: “Chet tilini o‘qitish metodikasi" 

va "Pedagogik texnologiyalar" fanlari bo‘yicha nazariy va amaliy mashg‘ulotlar orasidagi 

mutanosiblikni ta'minlash, amaliyotga yo‘naltirilgan seminar va treninglar sonini oshirish 

lozim. 

2.  Ta'lim uchun Universal dizayn (UDL) tamoyillarini o‘quv jarayoniga integratsiya 

qilish: Dars rejasi tuzish bo‘yicha o‘quv kurslariga UDL tamoyillarini kiritish, talabalarga har bir 

o‘quvchining o‘ziga xos xususiyatlari va ehtiyojlarini inobatga olgan holda moslashuvchan dars 

rejalarini tuzishni o‘rgatish zarur. Bu jarayonni modulli dasturlar va keys-stadi usullari orqali 

amalga oshirish mumkin.  

3.  Interfaol o‘qitish metodlarini amaliyotga joriy etish: Talabalarga loyiha asosida 

o‘qitish (PBL), muammoli ta’lim, CLIL, rolli o‘yinlar, munozaralar kabi faol metodlarni dars 

rejalariga samarali kiritish va ularni o‘tkazish bo‘yicha amaliy ko‘nikmalar berish. 

4.  Baholash mexanizmlarini takomillashtirish: Formativ va summativ baholashning 

zamonaviy usullarini, jumladan, rubrikalar, portfoliolar, o‘z-o‘zini baholash kabi usullarni dars 

rejasiga kiritish va ularni amalda qo‘llashga o‘rgatish. 

5. Malaka amaliyotini kuchaytirish: Malaka amaliyoti davrida har bir talabaga individual 

metodik rahbarlikni kuchaytirish, tajribali o‘qituvchilar tomonidan master-klasslar va ochiq 

darslar tashkil etish, amaliyotchilarning darslarini tahlil qilish va ularga fikr-mulohazalar 

berish tizimini takomillashtirish. 

Kelgusidagi tadqiqotlar UDL tamoyillari asosida chet tili darslarini rejalashtirish 

bo‘yicha metodik qo‘llanmalar yaratish, raqamli resurslar va texnologiyalardan foydalangan 

holda dars rejalashtirish ko‘nikmalarini rivojlantirishning samarali yo‘llarini izlash hamda 

bo‘lajak o‘qituvchilarning kasbiy kompetensiyasini baholash mezonlarini ishlab chiqishga 

bag‘ishlanishi mumkin. 

 

Adabiyotlar/Литература/References: 

1. Jalolov J.J Chet til o‘qitish metodikasi. Chet tillar oliy o‘quv yurtlari (fakultetlari) talabalari 
uchun darslik qayta ishlangan va to‘ldirilgan 2-nashri.-Toshkent.: -2012.-432 b. 

2. Xoshimov, U., Yoqubov, I. Ingliz tili o‘qitish metodikasi. – Toshkent: “Sharq” nashriyot-
matbaa aksiyadorlik kompaniyasi bosh tahririyati, 2003. – 223 b. 

3. Irgasheva S., Abduraimova Ya., Alimova K., Nuritdinova S., Khan S., Ogay M., Begibaeva N., 
Mamajonova D. Lesson Planning & Management. Trainer’s Guidebook. – T.: Uzbekistan 
Scientific-Practical Innovation Center at UzSWLU, 2021. – 191 b. 

4. Sattorov T. Bo‘lajak chet tili o‘qituvchisining uslubiy omilkоrligini shakllantirish 
texnologiyasi (ingliz tili materialida) / T. Sattorov. — Tashkent : TDYU, 2003. — 191 s. 

https://konferensiyalar.com/index.php/yd


Yangi davr ilm-fani: inson uchun innovatsion gʻoya va yechimlar. 
II Respublika anjumani materiallari to‘plami. 2-jild | 2-son (yanvar, 2026-yil). 

ISSN- 3093-8791 (onlayn) | https://konferensiyalar.com/index.php/yd 
 

299 

5. Saydaliev S. Chet til o‘qitish metodikasidan ocherklar / S. Saydaliev. — Namangan : 
Namangan nashriyoti, 2004. — 238 s. 

6. Ахмедова Л.Т. Роль и место педагогических технологии и профессиональной 
подготовке студентов УзГУМЯ.-Т.,2009.-159 ст. 

7. Khan S., Nazmutdinova K., Chiesa D.L. From Syllabus Design to Lesson Planning // 
Reconceptualizing Language Teaching: an in-service teacher education course in 
Uzbekistan / David L. Chiesa, Ulugbek Azizov, Svetlana Khan, Klara Nazmutdinova [et al.]. 
— Tashkent : Baktria Press, 2019. — 205 p. 

8. Alimov Sh.S., Moydinova Sh.I. Comparative Methodology in Tables. – Toshkent: 
Innovatsion rivojlanish nashriyot-matbaa uyi, 2023. – 156 b. 

9. Jabbarov U.A. Bo‘lajak ingliz tili o‘qituvchilarini tayyorlash jarayonini Angliya pedagogik 
tajribasi asosida takomillashtirish.  Avtoref. Dis.PhD.– Toshkent., –2017. -30 b. 

10. Meyer, A., & Rose, D. H. Universal Design for Learning: Principles, Framework, and 
Practice (Third Edition). CAST Professional Publishing.-2025 
  

https://konferensiyalar.com/index.php/yd


343 

 
 

 

 

YANGI DAVR ILM-FANI: INSON UCHUN 

INNOVATSION GʻOYA VA YECHIMLAR 
II RESPUBLIKA ILMIY-AMALIY KONFERENSIYASI MATERIALLARI 

2026-yil, yanvar 

 
 

Masʼul muharrir:   F.T.Isanova 

Texnik muharrir:   N.Bahodirova 

Diszayner:    I.Abdihakimov 

 

 
Yangi davr ilm-fani: inson uchun innovatsion gʻoya va yechimlar. 

II Respublika ilmiy-amaliy konferensiyasi materiallari to‘plami.  

2-jild, 2-son (yanvar, 2026-yil). – 343 bet.  

 

Mazkur nashr ommaviy axborot vositasi sifatida 2025-yil, 8-iyulda  

C-5669862 son bilan rasman davlat ro‘yaxatidan o‘tkazilgan. 

 

ISSN: 3093-8791 (onlayn) 

 

Elektron nashr: https://konferensiyalar.com 
 

Konferensiya tashkilotchisi: “Scienceproblems Team” MChJ 

 

Konferensiya oʻtkazilgan sana: 2026-yil, 22-yanvar 

 

 

Barcha huquqlar himoyalangan. 
© Science problems team, 2026-yil. 
© Mualliflar jamoasi, 2026-yil. 

https://konferensiyalar.com/



